
FIR-RACANC JAF IKUN HEMM ALLA

Huwa minnu li mhux kulma jleqq huwa deheb, imma dagshekk iehor huwa veru li mhux
kulma jidher li huwa rmixk huwa ta’ min jistmerru u jarmih. Donnu I-bniedem mill-istint
tieghu inklinat li jahrab il-hmieg jew in-negattiv; anki n-Nisrani x’aktarx li meta jiltaga’ ma’
dak li spiritwalment jidher ikrah, jipprova jiskartah jew jistkerrhu. Imma anki r-rac¢anc jista’
jkun okkazjoni ta’ grazzja — anki dak li huwa negattiv jista’ jkun ghalina opportunita biex
niltagghu ma’ Kristu.

It-triq tal-qdusija ta’ San Frangisk telget proprju minn laggha li huwa kellu mal-lebbruzi.
Anki dak iz-zmien il-lebbra kienet marda li tbezza’, u lil min ikun milqut biha taqtghu mill-
bqgija tal-bnedmin. Fil-kaz ta’ Frangisku, Alla ngeda b’lebbruz biex igabbdu t-triq tal-
Vangelu. Fit-Testment tieghu, fejn ghandna 1-ipsissima vox tieghu, San Frangisk jikteb hekk:
“IlI-Mulej ta lili, Fra Frangisku, biex nibda hekk il-penitenza [bil-kelma penitenza San
Frangisk jifhem il-konverzjoni], ghax meta kont ghadni mghobbi bi dnubieti, kienet haga tal-
biza’ nara lil-lebbruzi, u 1-Mulej innifsu hadni f’nofshom u maghhom urejt mizerikordja. Jien
u nitbieghed minnhom, dak li gabel kien morr inbidel fi hlewwa tar-ruh u I-gisem. Minn
hemm hrigt mid-dinja”.

Interessanti meta jghid li meta 1-Mulej zaru bil-grazzja tieghu, hu kien ghadu fi dnubietu. Xi
drabi ahna, li ahna konxji mid-dnubiet taghna, nahsbu li Alla ser jabbandunana. Imma mhux
hekk. Ghax kif jistqarr il-Fqajjar ta’ Assisi, kien ghadu mghobbi bi dnubietu meta messitu 1-
grazzja ta’ Alla. Ma kienx Frangisku li ha l-inizjattiva biex jaghmel din l-esperjenza, imma
kien Kristu li mexxieh biex jiltaga’ mal-lebbruz u hemmhekk jaghmel esperjenza tal-
mizerikordja. Forsi jkun hawn min jahseb li Frangisku ghamel din l-esperjenza tal-hniena
proprju ghax hu wera hniena mal-lebbruzi, tant li kien jahslilhom il-gisem imhassar u I-feriti
li kienu jerhu rwejjah jintnu. Imma mhux hekk. Hawnhekk San Frangisk ged jistqarr li meta
huwa haddan lil dak li kien skart, mistkerrah u zball, kien dak (il-lebbruz) li dewqu I-
mizerikordja ta’ Alla. Xi profondita! Qabel din il-grajja, meta kien jghaddi minn hdejn il-
lebbruzi, Frangisku kien jaghlaq ghajnejh u mnifsejh biex la jarahom u langas ixomm ir-riha
taghhom; issa ged jghid li din l-esprjenza bidlitlu 1-morr tal-hajja fi hlewwa. Meta jghid li,
frott ta’ din il-laqgha, hu “hareg mid-dinja”, hu qged jghid li hareg mid-dinja biex jibda d-
dixxipulat wara Gestl.

Kawza ta’ dan kollu kien dak li ahna l-bnedmin (Insara) niskartawh, inpogguh fil-genb u
nbattluh minn kull tifsira! Meta Frangisku ghannaq mieghu lil-lebbruz, huwa fehem li kien
Kristu li kien ged jghannaq lilu u jfejqu mil-“lebbra” tieghu li kienet is-suppervja. Kien
proprju minn din il-kategorija mormija mill-kotra li Frangisku kiseb il-muftieh tal-hajja: li
tghix il-hniena jfisser li taghti galbek lil min hu fil-mizerja u ghalhekk qatt ma jista’ jroddlok
lura. Mal-lebbruzi San Frangisk fehem li hafna drabi l-ghotja tieghu nnifsu ma kienet ser
tibdel xejn madwaru — il-lebbruz kien ser jibga’ lebbruz; imma kienet esperjenza qawwija
bizzejjed biex tibdel lilu.

L-imhabba li huwa kellu lejn il-lebbruzi, San Frangisk ghaddieha wkoll lill-ahwa. Huwa fatt
li fl-ewwel Regola tal-patrijiet kien hemm zewg referenzi ghal-lebbruzi. Imbaghad Celano



jirrakkonta aneddotu interessanti: darba wahda Patri Gakbu s-Semplici, li kien jahdem mal-
lebbruzi, fettillu jiehu fil-kunvent tal-Porzjunkola wiehed minnhom sfigurat bl-ul¢eri li kellu.
San Frangisk ma hax gost b’dan il-gest, ghax dik il-habta l-lebbruzi kienu jinzammu f’post
ghalihom. Ma ghaddiex wisq hin li Frangisku ma ntebahx bl-izball 1i kien ghamel. Ghalhekk
mar igerr ghand Patri Pietru Cattani ghax deherlu li bit-tgergir tieghu ma’ Patri Gakbu huwa
kien umilja lil-lebbruz! Frangisku insista ma’ Cattani li jaghtih bhala penitenza dak li hu,
Frangisku, ried jiddetermina ghalih innifsu. Il-penitenza kienet li hu stess imur jiekol mal-
lebbruzi. Dakinhar wagqt l-ikel kien ikollhom zingla u kulhadd jagbad b’idejh u jiekol. Fost il-
lebbruzi li resqu jbillu fiz-zingla ma’ Frangisku kien hemm xi whud bil-gilda mhassra, tant li
kull darba li jdahhal idu, demmu kien iqattar fl-ikel! Frangisku kien jiekol mill-istess patt.
Frangisku kellu rispett enormi lejn dawn il-persuni. Kien wiehed minnhom li kien fetahlu t-
triq ghal ghand Kristu.

Il-lebbruzi ma kinux biss dawk li lagqghu lil Frangisku ma’ Kristu — ghax kif jghid Gest, dak
li ahna naghmlu mal-izghar wiehed fostna, inkunu ged naghmluh mieghu — imma ghenuh
jikseb il-helsien fuqu nnifsu billi jirbah lilu nnifsu u jkun jista’ jinghata kollu kemm hu.
Quddiem il-lebbruzi, Frangisku gietu l-opportunita li jaghzel bejnu u Kristu. Kif jghid ir-
raheb Silvani ta’ Monte Athos, “biex tkun liberu, trid tibda billi torbot lilek innifsek”. Hekk
ghamel Frangisku.

Dan kollu jikkonfermalna dak li ghidt aktar ’il fuq: li mhux kulma jidher li huwa rmixk huwa
ta’ min jistmerru u jarmih. Fil-fatt, jista’ jigrilna li fl-esperjenza tal-lebbruz tal-lum, il-Mulej
ged joffrilna 1-grazzja tieghu biex ahna nidhlu fina nfusna u “norbtu” lilna nfusna (il-gibdiet u
l-egoizmi taghna) biex ahna nkunu kollna kemm ahna tieghu.

[llum min huma ghalina “l-lebbruzi”? Jista’ jkun il-gar li hu miksur maghna; taf tkun persuna
tant antipatika li ma tinzlilniex; jaf ikun individwu li jkollok aptit tagta’ bi¢¢a minn djulek
biex jitbieghed minnek; jaf ikun immigrant li wasal fuq xtutna u ghandna hafna suspetti
dwaru... Imma minbarra “I-lebbruzi” li huma “barra” mill-Knisja, hemm ukoll dawk li huma
“sewwa” 1-Knisja! Jiddependi minna li quddiem dawn Il-esperjenzi, koroh kemm huma
koroh, naraw x’inhu jghidilna Alla. Ghax dawk li niggudikawhom bhala lebbruzi u ghalhekk
nahsbu li ghandna naqtghuhom minn maghna biex ma nittehdux u forsi nikkuntentaw
noffrulhom ftit tal-hniena, jafu jkunu huma stess li jdewquna l-mizerikordja ta’ Alla.

Kemm jaghmel sens il-kliem ta’ Gesll meta jghid: “Infahhrek, Missier, ghax dawn il-hwejjeg
hbejthom lil min hu gharef u gharrafthom lic-ckejknin”! I¢-ckunija (minuri) huwa kuncett
importanti fl-ispiritwalita Frangiskana — fir-Regola tieghu San Frangisk ried li l-patrijiet
jissejhu kollha minuri. Ghax kien ¢kejken u ghax halla li jiccekken ukoll permezz tal-lebbruz,
Frangisku gharaf il-hwejjeg kbar ta’ Alla mohbija fl-affarijiet ¢kejknin. Nitolbu biex anki
ahna, minkejja li geghdin nickienu u hemm grajjiet koroh li j¢éekknuna, fic-ckunija taghna
naraw il-kobor u l-qdusija ta’ Alla.



